
1. Beinvegni ed elecziun dils dumbravuschs
Il president Martin Mark arva la radunonza allas 20.02 uras e fa a tuts presents in cordial
beinvegni. In special beinvegni va alla survigiladra da catscha Pirmina Caminada ed all

survigilader da catscha Arnold Caminada.

Las fractandas vegnan approbadas tenor I'invitaziun. Il president constatetscha che la
radunonza ei habla da decider.
Avon che cuntinuar la radunonza seregordan tut ils presents in mument dils commembers

che han bandunau nus per adina igl onn vargau.

Presents: 22 commembers e 2 candidats che han buca il dretg da vuschar

Perstgisas: Angela Cathomas, Alexi Derungs, Patric Caduff, Luis Caduff, Julian Derungs, Enrico

Casanova, Marco Casanova, Bruno Solér, Laura Casanova

Sco dumbravuschs vegnan Martin Giusep Capaul ed Arnold Caminada proponi ed eligi

unanimamein.

2. Approbaziun dil protocol dalla radunonza generala dils 30-01-2021
lls presents han neginas objecziuns ni cumpletaziuns enviers il profocol, il qual vegn

approbaus unanimamein. Il president engrazia a Dario Caduff per il protocol.

3. Rapports annuals

President:

Preziadas catschaduras, preziai catschadurs

Igl onn 2020 ha entschiet per la secziun Péz Ault cun la radunonza generala. Cun quei che
Duri Camenisch sco president e Beat Collenberg sco cassier han demissiunau eis ei stau
d'occupar lur posts. Ina persuna pil post da cassier ei buca stau sempel d'anflar, aschia che
Dario Caduff ha surpriu il tal. El era tochen da cheu actuar. Sco nova actuara ei Angela Nay
vegnida elegida ed il post da president vai jeu surpriu.

Igl onn da secziun ha entschiet en cun I'emprema sesida da suprastonza culs novs
suprastonts ils 27.02.2020. En quella havein organisau e discussionau denter auter sur dalla

sera da catschadurs.

lls 07.03.2020 havess la radunonza da presidents a Favugn giu liug. Denton ha la quala buca
saviu vegnir menada atras, muort Corona ed aschia ei lu bunamein igl entir onn ius vinavon.
La sera da catfschadurs, la radunonza da primavera, il gi da tgira, la radunonza dil district e la
radunonza da delegai ei tut vegniu getg giu. Quei ha caschunau entginas votaziuns a scref,
certinas han pertuccau I'entira secziun ed autras mo la suprastonza.

lls capo tiradurs havessan giu in cuors da repetiziun, era quel ei vegnius stuschaus.

Dalla radunonza generala ei vegniu decidiu da far ina sanaziun totala dallas schibas. I mars
fuss ei stau pusseivel da demontar las talas, denton sesanflavan ils luvrers da Polytronic en
lavur cuorta, aschia che nus havein saviu dar giu las schibas per il matg e retschiert ellas |l
zercladur. Per saver spargnar entgins cuosts ei Poldi Caviezel sedeclaraus promts da far il
tfransport dallas schibas tier la fatschenta Politronic a Muri ed era dad ir per ellas. Ad el in

grond engraziel per quei survetsch.

Miez zercladur entochen fin uost han ils commembers dalla secziun astgau far lur trenament
da sittar sin las novas schibas. Per evitar in schmugl da glieud el stan da sittar ed era per tener
en il concept da higiena, ha la suprastonza decidiu che mintga firadur prenda ina nummera

e sa aschia cu el vegn vidlunder, e sto buca ir el stan da sittar e spitgar entuorn.

lls 8 d'uost ei il tirintern vegnius menaus atras, a quel han 45 tiradurs priu part.

Il gi da tgira d’atun havein saviu menar atras ils 10 d’october.

L'entschatta december havein Daniel ed jeu survegniu I'invitaziun per la radunonza dil
district, denton havess mo in da nus astgau prender part. Tochen la fin eis ei iu sco cun tut

tschei ed ella ha buca giu liug.

Miu emprem onn sco president haiel jeu mess avon in tec auter, denton sansa buca midar
quei. Jeu sperel fetg ch'il proxim onn vesi o meglier e che nus savein puspei menar afras las
occurenzas sco tochen da cheu.

Sco davos engraziel a mes consuprastonts e consuprastonta Angela , Dario, Samuel e Daniel
per lur buna e premurada lavur per nossa secziun. Igl ei stau emperneivel da luvrar ensemen
cun vus. Era a tut ils auters ch’ein sengaschai en ina moda ni I'autra per nossa secziun in

grond engraziament.

Morissen, schaner 2021

Martin Mark, president

Il rapport vegn appropaus unanimamein. Il cassier Dario Caduff engrazia a nies president per

sia buna lavur.

Cau da tgira:
Igl onn vargau havein nus giu negins candidats. Sulettamein il di da tgira ha giu liug.
Per quei motiv vegn negin protocol prelegius.

Il president engrazia a Daniel Solér per sia buna lavur.

Cauv dil stan da sittar:
Rapport sesiun 2020 stan da sittar Bual Vella
Exercezis

La sesiun da tir ha entschiet ils 30 da matg 2020. En tut han 9 occurrenzas d’exercezis giu liug.

Tirs

lls 8 d'uost 2020 ha il fir intern giu liug. Separticipai ein 45 tiraduras e tfiradurs.

Muniziun

Duront igl onn 2020 ha ei dau ina leva augmentaziun dils prezis da muniziun.

Lavurs da manteniment

La primavera 2020 havein nus schau reveder las schibas entras la firma Polytronic. Bien
engraziament als commembers che han fatg ils fransports. Entras quella revisiun eis ei buca
stau neccessari da far ulteriuras lavurs da manteniment vid las schibas.

Duront la sesiun da tir han il cau dil stan e siu substitut cun entgins gidonters segau 6 gadas igl

areal entuorn il stan da sittar.

Corona
Entras la situaziun da corona ha la suprastonza stuiu elaborar in concept da higiena.
Cheutras ha ei dau entginas restricziuns. Per exempel il diember maximal da presents el stan

da sittar, il qual nus havein mess entuorn cun numeras.

Lavur cumina

lls 30 da matg ed ils 11 da fenadur 2020 ei vegniu fatg lavur cumina tier il stan da sittar. Igl ei
vegniu remplazzau ils pals dalla seiv e tagliau giu caglias. Plinavon eis ei vegniu mess en
funcziun las schibas revididas.

L'emprema gada ein 8 participonts segidai e la secunda gada 5. Entgins da quels
participonts ein stai presents omisduas gadas. Plinavon han enqual duvrau I'atgna maschina
per exequir lavurs. A futs, bien engrazioment persuenter.

lls 10 d’october 2020 ei vegniu fatg vuorden e rugalau naven il stan per igl unviern.

Uonn ha ei funcziunau stupent cun ils responsabels per la survigilonza da sittar. Cun pintgas

excepziuns han tuts adempliu lur pensum tenor plan.

Igl ei pli u meins adina puspei ils medems ch’ein promts da prestar lavur cumina. Jeu

engraziel zun fetg a quels buns gidonters per la fideiviadad e per la lavur prestada.

Vrin, ils 5 da november 2020

Samuel Caviezel, cau dil stan

Il rapport vegn appropaus unanimamein. Nies president engrazia a Samuel Caviezel per sia

buna lavur.

4. Rendaquen dil cassier, rapport annual dils revisurs ed approbaziun dil

quen annual

Nies cassier Dario Caduff presenta il quen annual. Il guen annual digl onn 2020 terminescha
cun enfradas da 33'313.00 francs ed expensas da 35'897.69 francs. Aschia seresulta in minus
da 2'584.69 francs.

Il revisur da guen Marcel Casanova menziunescha che Alexi Derungs ed el hagien controllau
il guen annual. Il quen seigi vegnius menaus schuber ed en vorden e tut ils mussaments
necessaris seigien avon maun. Marcel Casanova engrazia a Dario Caduff per sia fetg buna
lavur. El propona el num dils revisurs d'approbar il qguen.

Sinaguei vegn il quen digl onn 2020 approbaus cun in applaus.

Nies president engrazia a Dario Caduff ed als revisurs per lur lavur prestada.

5. Discussiun e decisiun pertfuccont giacca e libroc dalla secziun

La suprastonza ha schau far treis offertas ed ei sedecidida per quella da Peter Derungs. La
giacca da softshell cun logo surcusiu cuosta 86 francs ed il libroc 67 francs.

Il president muossa la giacca ed il libroc als presents.

La suprastonza propona che la secziun surprenda 40 francs per commember.

L'idea ei da representar la secziun cun quella vestgadira allas differentas occurrenzas.
Suenter in pintga discussiun lai il president votar ils presents davart quella contribuziun dalla
secziun alla vestgadira. 18 presents ein d'accord che la secziun suprenda 40 francs per
commember. Negins presents ein encunter.

Suenter la radunonza sa tgi che less vegnir ad empruar la vestgadira ed indicar
I'empustaziun. Las persunas ch'ein oz absentas san ir ton pli spert ina gada sperasvi tier il

president, empruar la vestgadira ed indicar lur empustaziun.

6. Discussiun e decisiun pertuccont in niev trimmer
Il frimmer che la secziun possedeva ei ius empaglia e sto perquei vegnir remplazzaus. Samuel
Caviezel ha dumandau la garascha Soler a Lumbrein per in'offerta. Il niev tfrimmer cuosta 850

francs. Il president lai votar ils presents davart quell'investiziun e 22 presents ein persuenter.

7. Fixar las contribuziuns annualas

Martin Mark presenta cuort las contribuziuns annualas:

Commembers A: 100 francs
Commembers B: 55 francs
Commembers passivs: 50 francs

La suprastonza ei dil meini da far neginas midadas.
Propostas ord las retschas dils presents dat ei neginas.

Las confribuziuns fixadas vegnan approbadas unanimamein.

8. Approbaziun dil program annual

Biaras occurrenzas han gia giu liug quei onn. Las suandontas stattan aunc avon porta:
Program digl onn 2021
e Dezember 2021 radunonza dil district
e Fin december 2021 marcau Daniev a Morissen
e (05-03-2022 sera familiara
lls catschadurs da Morissen ein gia vid organisar il marcau da Daniev.
A caschun dalla sera familiara vegnan las frofeas punctadas dalla secziun.
Negin dils presents ha damondas ni cumpletaziuns.

Actualitads davart il program annual vegnan indicadas sin la homepage.

9. Honoraziuns / mutaziuns
Honoraziuns
- Commembers che cumpleteschan egl onn current (2021) 60 onns e ch’ein sil pli pauc
25 onns senza interrupziuns commembers dall’uniun cantunala, daventan veterans
dall'uniun cantunala, quei ein: Arnold Caminda Vrin, Giusep Lombris Vella
- Commembers ch'ein sil pli pauc 25 onns senza interrupziuns commembers da nossa
secziun, daventan veterans da secziun, quei ein: Maurus Demont Vella, Franz
Casanova Surcasti, Fridolin Albin Tersnaus
- Commembers che cumpleteschan egl onn current (2021) 75 onns e ch’ein sil pli pauc
25 onns senza interrupziuns commembers dall’uniun cantunala, daventan
commembers libers, quei ein uonn negins.

Alla sera familiara ils 05-03-2022 vegnan els honorai ensemen cun quels digl onn vargau.

Mutaziuns
Nus havein treis candidats:

Lucian Alig Vrin, Sven Casanova Vignogn, Marco Blumenthal Vella

Extradas: Rudolf Caminada Glion (A), Wolfgang Caminada Stein am Rhein (A)

10. Elecziuns per ina perioda d’'uffeci da dus onns

Actuara

L'actuara Angela Cathomas ha demissiunau. Il president prelegia sia brev.

Il president engrazia ad ella per la buna lavur prestada e giavischa tut bien per il futur.

La suprastonza propona Vanessa Derungs sco nova actuara. Ord las retschas dils presents
vegnan neginas autras propostas.

Vanessa Derungs vegn elegida sco nova actuara cun applaus. Il president engrazia ad ella

per surprender quei post.

Cau stan da sittar
Il cau dil stan da sittar Samuel Caviezel ha buca demissiunau e vala sco proponius.

El vegn reeligius cun in applaus. Il president engrazia ad el per la lavur prestada.

Revisur da quen
Alexi Derungs ha buca demissiunau sco revisur da quen.

El vegn proponius e reeligius cun applaus.

Suppleant revisur da quen

Sco suppleant revisur da quen vegn Gioni Capaul reeligius cun in applaus.

La cumissiun da tgira

La cumissiun da tgira vegn eligida mintg'onn. Ella cumissiun da fgira ein ils suandonts
commembers: Simon Camenisch, Bruno Soler, Lucas Caduff, Gian Marco Casanova, Marco
Casanova, Martin Alig e Ramon Caviezel.

Negin dils commembers ha demissiunau. Tut ils commembers vegnan reeligi cun applaus.

Il president engrazia a tut quels ch’ein stai en uffeci tochen ussa, als tals che restan en uffeci,

sco era als novs ufficials ch'ein stai promts da surprender quellas incaricas.

11. Diversas informaziuns
Il club da ballapei lumnezia montescha datier dil stan da sittar ina tabla da resultat. Per quei
intent han els dumandau la secziun per electrisch provisoric. Ei vegn tschentau quen al club

da ballapei Lumnezia tenor il dumbrader.

Sin la proxima radunonza da delegai han Andreas Muhmenthaler e Marco Casanova dau
giu lur post ella suprastonza dalla cumissiun da tgira cantunala. Sche enzatgi ha interess dad
in da quels posts, duei el s'annunziar tier il president Martin Mark. Las propostas ein d'inoltrar

entochen ils 30 da november 2021.

L'idea ei dad haver ina localitad per mesirar ora animals el contfuorn Lumenzia miez. Tut fenor
localitad savessen ils survigiladers vegnir, cu els vulan, a mesirar ora ils animals. lls catschadurs
savessen aschia directamein ir vinavon a catscha, enstagl da spitgar sin in termin. Il president
raguenta en quei connex da sias experientschas sin catscha da capricorns ellEngiadin'aulta.
In concept pli detagliau stuess aunc vegnir elaboraus.

Arnold menziunescha ch'ei dess in local a Tersnaus, denton fuss quel intec giud via per quels
dalla Lumnezia sura. Pirmina Caminada ha naven da l'auter onn pli probabel buca pliin
local a Surcasti. La nova localitad vegness duvrada duront catsch'aulta e catscha
supplementara.

Ina pintga discussiun demuossa l'aviartadad dils catschadurs per ina localitad.

La suprastonza elaborescha sin la proxima radunonza generala propostas concretas.

Noé Capaul scriva ina lavur da matura che porta il tetel "Bedeutung der Bergbahnen
Mundaun fUr die ortsansd@ssige Bevdlkerung'. El ha perquei tarmess in questiunari. Tgi che ha

interess d'emplenir ora quel, sa s‘annunziar tier il president.

12. Varia
e Negins giavischs ni interess ord las retschas dils presents.
e |l president Martin Mark engrazia a tuts e terminescha la radunonza allas 20.57 uras.

Il president retscheiva in applaus.

Laax, ils 18 d'october 2021

L'actuara

Vanessa Derungs




